
mizemzem a kalevelevan

izua za maraljaljak, a kina a kama kata aljak a ugaljai aya, ari vaiki a
mavavuwa aya tiamadju, sa mirava tiamadju na kemavic ta sikawu aza
kama, na tjemuqulj ta cepeng a kina, sa vaik a sema vavuwa tiamadju. ka
djemaljun i tapav tazuwa, tjaljumazawu ri unu a kivangavang, uzacu a su
papa, uzacu a su kuku ayayin aza aljak. pai, vaik a sema kavuavuan a za
marecekelj a masik tua puvaquwan.

manu ka cuayanga, miseleman sa ka zemzem a kalevelevan, aicu muri
gemudjalj a paljegaca! ari vaiki a mirava tuwa tja kinasi vavuwan aya
tiamadju, sa pakirimurimu a vaik a sema tapav. palamu sa djaljun i pana
tiamadju, manu samalji tiamadju! kumayanga gacanga zaljum aya,
tjaljumazamazawu ri unu i ljaviljaving, ku sisangasan a tinuqulj ni tjaina,
katua ku kinacu aya zua kama.manu ku kicepelivav a ku aljak aya zua kama,
mapeljuganga zaljum! sau vaiku a cemikel a sema tapav, nia lapavanga nu
tiyav.... ayayin nazua aljak a tjemautjav! ini... kaljavawu a ken...kacuwa
ken... sakamaya! ayaya zua aljak, a gemawugawung... ljakuwa, vaik
sakamaya azua marecekelj, malipatj tua gadu... yamanu sisalu a ken ni kina

ni kama, aya zua qunugunu! sa vaik a kicepeliv tua tapav

niamadju.semidudu sakiqgeljev sakikezekez! pai, ka maljiya, vaikia malap
tua tja aljak aya za marecekelj, manu tevuta tua gadugadu
tiamadju, mapacucun tua umag niamadju, ljakuwa aku neka nu
djaljipdjipdjip, aki yanuwan a tja aljak? mataviq aravac tiamadju, ka
djaljunen i tapav, manu ka suqgeljevan, na kikezekez aza timadju a
qunuqunu.

tiamadju a marecekelj ka sucaqcagan sa sazuayin a ljiadut, na gemevet
ta sialja kata tjalikuvalj(rumuk), na macaiyanga... gemaung tiamadju sa
kacuyi a semaumagq... makuda zua tja ljagedigedi a gemaugaung? ka
kemeljang anga za ljagediqgedi tu pasakuyakuya tiamadju, vaika pasegeljing
sa semasa tua varung niamadju. kudayin a nia aljak a kina taitaitan, ta
pinuyin a cemevelj sa tja aljak aya tiamadju, tja pimazavav i kasintan anan
aya sa semuluseluseq...

ka maljiyaljiya a kadjamadjaman, garavagav aza sinicagev, tazuwa aki
makuda aizu? ki manu mevaljuvaljut a tjaaljak aya tiamadju? sa sucageuvi,
manu qulu na gatjuvi a kamavanan! tazua vaikanga mavilad sakamaya

azuwa marecekelj iniyanga ka palikuz aza kina aza kama. ..

